
Xulosa. Kumarinlarni izolyatsiyalash usullarini o‘rganib, ular orasida 

kumarinlarni miqdoriy aniqlash uchun spektrofotometrik yoki xromato-

spektrofotometrik usullar eng ko‘p qo‘llaniladi. Bu usullar kumarin 

eritmalarining optik zichligini o‘zgartirishga asoslangan. 

Dolzarbligi: Zamonaviy klinik amaliyotda yurak glikozidlari (YuG) 

bo‘lgan o‘simliklardan turli preparatlar qo‘llaniladi. YuG dan foydalanishning 

dolzarbligi ularning yurakka selektiv ta’siri, eng tejamkor, samarali faoliyatni 

ta’minlash va yurak mushaklarining samaradorligini oshirish bilan izohlanadi. 

Shu munosabat bilan, YuG kattalar va bolalarda turli xil etiologiyali yurak 

etishmovchiligi bo‘lgan bemorlarni davolash uchun ishlatiladi. Rivojlangan 

mamlakatlarda yurak etishmovchiligi kattalar aholisining 1-2 % va 70 yoshdan 

oshganlarning 10 % dan ko‘prog‘ida uchraydi[3]. 

Tadqiqot maqsadi. Klinik amaliyotda qo‘llaniladigan YuGni o‘z ichiga 

olgan dorivor o‘simliklarning farmakologik xususiyatlarini o‘rganish va tahlil 

qilish. 

Materiallar va tadqiqot usullari. YuGdan foydalanishning asosiy 

yondashuvlarini o‘rganishga bag‘ishlangan adabiyot ma’lumotlarini tahlil qilish. 

Tadqiqot natijalari va ularni muhokama qilish. Qadimgi misrliklar 

dengiz piyozini, rimliklar va yunonlar erizimumni yurak kasalliklarida va 

peshob haydovchi sifatida ishlatishgan. 11-asrda Angliyada angishvonagul xalq 

tabobatida dori vositasi sifatida maʼlum boʻlgan. YuG tutuvchi oʻsimliklar 

butalar, lianalar, oʻtlar shaklida uchraydi. YuG saqlovchi oʻsimliklarning 45 ga 

yaqin turi aniqlangan, ularning 9 tasi Oʻzbekiston Respublikasi hududida oʻsadi 

[1,2]. Ular sigirkquyruqdoshlar, kedirdoshlar, loladoshlar, ayiqtovondoshlar, 

joʻkadoshlar, tutdoshlar va boshqalar. Hozirda angishvonagul barglaridan 

digoksin, selanid, lantozid; strofant urugʻidan strofantin K.; adonis oʻsimligining 

yer ustki qismidan adonis, adonis brom; marvaridgul yer ustki qismidan 

korglikon, konvaflavin kabi dori vositalari olinib, ular zamonaviy tibbiyotda 

yurak xastaliklari (yurak poroklari va u tufayli qon aylanishining II va III 

darajali buzilishi, yurak astmasi, yurak shishi)ni davolashda, peshob haydovchi 

va boshqalar sifatida keng qoʻllaniladi. Bir qancha YuG tinchlantiruvchi xossaga 

ham ega. Glikozid molekulalari ikki qismdan iborat: asosiy, shakar bo‘lmagan 

qism, aglikon yoki genin deb ataladi, steroid bo‘lgan shakarli qismi esa glikon 

deb ataladi. Turli o‘simliklar YuG ning farmakokinetik parametrlari sezilarli 

darajada farqlanadi [3,4]. Qon va to‘qimalarda glikozidlar oqsillar bilan 

bog‘lanadi [5,7]. YuGning inaktivatsiyasi jigarda fermentativ gidroliz orqali 

amalga oshiriladi, shundan so‘ng safro bilan aglikon ichak orqali chiqarilishi 

shuningdek qayta so‘rilishi mumkin. Ko‘pgina glikozidlar buyraklar va me’da-

ichak trakti orqali chiqariladi. Chiqarish tezligi to‘qimalarda fiksatsiya 

davomiyligiga bog‘liq. YuGning farmakodinamik ta'siri ularning yurak-qon 

tomir, asab tizimlari, buyraklar va boshqa organlarga ta’siri bilan bog‘liq. 

Kardiotonik ta’sir mexanizmi YuGning miokarddagi metabolik jarayonlarga 

ta'siri bilan bog‘liq. Ular kardiomiotsitlar membranasining Na+, K+-ATFaza 

tashuvchi sulfgidril guruhlari bilan o‘zaro ta’sirlashib, ferment faolligini 

pasaytiradi. Miokarddagi ion muvozanati o‘zgaradi: kaliy ionlarining hujayra 

ichida kamayadi va miofibrillarda natriy ionlarining konsentratsiyasi oshadi. Bu 

sarkoplazmatik retikulumdan ajralib chiqishi va hujayradan tashqari kalsiy 

ionlari bilan natriy ionlari almashinuvining kuchayishi tufayli miokarddagi erkin 

kalsiy ionlari tarkibining ko‘payishiga yordam beradi. Miofibrillalardagi erkin 

kalsiy ionlari miqdorining ko‘payishi yurak qisqarishi uchun zarur bo‘lgan 

kontraktil oqsil (aktomiozin) hosil bo‘lishiga yordam beradi. YuG yurak 

mushaklaridagi metabolik jarayonlarni va energiya almashinuvini 

https://uz.wikipedia.org/wiki/Angliya
https://uz.wikipedia.org/wiki/Angishvonagul
https://uz.wikipedia.org/wiki/Xalq_tabobati
https://uz.wikipedia.org/wiki/Xalq_tabobati
https://uz.wikipedia.org/wiki/O%CA%BBzbekiston
https://uz.wikipedia.org/w/index.php?title=Jo%CA%BBkadoshlar&action=edit&redlink=1

normallashtiradi, oksidlovchi fosforlanishning konyugatsiyasini oshiradi. 

Natijada sistola sezilarli darajada oshadi. YuGning muhim xususiyati ularning 

diastolani uzaytirish qobiliyatidir - u uzoqroq bo‘lib, miokardning dam olishi va 

oziqlanishi, energiya sarfini tiklash uchun sharoit yaratadi. Katta dozalarda 

glikozidlar yurakning avtomatizmini kuchaytiradi, geterotopik qo‘zg‘alish va 

aritmiya o‘choqlarining shakllanishiga olib kelishi mumkin. YuG yurak 

etishmovchiligini tavsiflovchi gemodinamik ko‘rsatkichlarni normallashtiradi, 

shu bilan birga dimlanishni yo‘q qiladi: taxikardiya, nafas qisilishi yo‘qoladi, 

sianoz va shish kamayadi, diurez kuchayadi. YuGning diuretik ta’siri asosan 

yurak ishini yaxshilash bilan bog‘liq, ammo ularning buyraklar faoliyatiga 

bevosita ta'siri ham muhimdir [1,2,3]. YuGni tayinlashning asosiy ko‘rsatmalari 

o‘tkir va surunkali yurak yetishmovchiligi, bo‘lmachalar fibrilatsiyasi va 

paroksismal taxikardiya hisoblanadi. Klinik amaliyotda YuGning faolligi vena 

ichiga yuborilganda taʼsirning yuzaga chiqishiga qarab baholanadi. YuG latent 

davrning davomiyligiga va taʼsir qilish tezligiga qarab farqlanadi. Vena orqali 

yuborilganda strofantin va konvallotoksin yurakka 5-10 minutdan keyin, selanid 

esa 5-30 minutdan keyin taʼsir qila boshlaydi. Digoksin enteral qabul qilinganda 

taʼsir 30 daqiqadan keyin, digitoksin ichilganda esa taxminan 2 soatdan so‘ng 

rivojlanadi YuG ko‘pincha ichish uchun buyuriladi (angishvonagul, adonis 

preparatlari), vena ichiga (strofantin, digoksin, selanid, korglikon), bazida – 

mushak orasiga va rektal yo‘l bilan ham kiritiladi. Teri ostiga inʼeksiya qilish 

maqsadga muvofiq emas, chunki ular turli xil reaksiyalar – kiritilgan sohada 

qizarish, og‘riq va absesslarga sabab bo‘lishi mumin. YuGni qo‘llashga qarshi 

ko‘rsatmalar: to‘liq bo‘lmagan atrioventrikulyar (bo‘lmacha-qorincha) 

blokadasi, kuchli bradikardiya, o‘tkir infeksion miokardit kiradi. YuGni kalsiy 

preparatlari bilan va gipokaliemiya holatida ehtiyotkorlik bilan qo‘llash lozim. 

Bunga sabab qon zardobida kalsiy ionlari miqdori yuqori bo‘lganda 

miokardning YuGga sezuvchanligini oshib ketadi va shunga bog‘liq ravishda 

ushbu dori vositalarning toksik taʼsiri ortadi. Shunga o‘xshash tarzda, kaliy 

ionlarining miqdori kamayib ketganda ham YuGning taʼsiri o‘zgaradi 

(saluretiklar guruhi siydik haydovchi vositalar qo‘llanilganda, diareyada, 

operatsiyadan keyingi davrda kuzatiladi). Toksik ko‘rinishlar YuGlari 

dozasining oshib ketishi bilan bog‘liq. Ko‘p hollarda bu yuqori kumlyativ 

xususiyatga ega angishvonagul preparatlari qo‘llanilganda kuzatiladi. 

Аngishvonagul preparatlari bilan zaharlanish kardial va ekstrakardial buzilishlar 

bilan kechadi. Bunda turli-tuman aritmiyalar (masalan, ekstrasistoliya), qisman 

yoki to‘liq atrioventrikulyar blokada rivojlanadi. Ko‘pincha zaharlanishlardan 

o‘lim sababi – qorinchalar hilpirashi hisoblanadi. Boshqa aʼzolarda, masalan 

ko‘rishning pasayishi (jumladan, rang ajratish ham), holsizlik, mushaklar 

bo‘shashishi, despeptik o‘zgarishlar (ko‘ngil aynishi, qayt qilish1 , diareyalar), 

psixik buzilishlar (qo‘zg‘alish, gallyutsinatsiyalar), bosh og‘rig‘i, teri toshmalari 

kuzatiladi. Dori vositasini bekor qilish yoki dozasini kamaytirish bilan birga, 

ularning qator fiziologik antagonistlarini qo‘llash talab etiladi. YuGning 

kardiomiositlarda kaliy ionlari miqdorini kamaytirishini hisobga olgan holda, 

kaliy saqlovchi preparatlar (kaliy xlorid, kaliy normin va b.) qo‘llash tavsiya 

etiladi [7,8]. Kaliy preparatlari glikozidlarning yurakka toksik taʼsirini oldini 

olish uchun qo‘llanilib, asosan yurak qisqarishlari ritmining buzilishlarida 

yaxshi samara beradi. Xuddi shu maqsadda magniy preparatlari (magniy orotat), 

panangin (tarkibida kaliy asparaginat va magniy asparaginat saqlaydi) va tarkibi 

bo‘yicha unga o‘xshash bo‘lgan «Аsparkam» 2 tabletkalari buyuriladi. 

Shuningdek, panangin va asparkam vena ichiga yuborish uchun ampulalarda 

ham ishlab chiqariladi. Аritmiyalarda difenin, lidokain, amiodaron kabi 

aritmiyaga qarshi taʼsirga ega preparatlar qo‘llaniladi. Аtrioventrikulyar 

blokadada adashgan nervning yurakka taʼsirini bartaraf etish uchun atropin 

buyuriladi. YuGlaridan zaharlanishda monoklonal antitelolar ham qo‘llaniladi. 

Digoksin antidoti bo‘lgan Digoxin immune fab (Digibind) dori vositasi ham 

ushbu guruhga masnub. 

Xulosa. Ushbu materialni o‘rganib chiqib, biz dorivor o‘simliklar bugungi 

kungacha YuGning manbai bo‘lganligini aniqladik. YuG va ularning 

preparatlari kuchli ta'sir ko‘rsatadigan vositalar bo‘lib, saqlash va qo‘llash uchun 

maxsus qoidalarni talab qiladi. YuGni o‘z ichiga olgan dorivor o‘simliklarning 

farmakologik xususiyatlarini bilish ulardan oqilona foydalanish mutaxassislar 

uchun zarurdir. 

